
Ed. 183. Frumvarp til laga
um þurrkví við Elliðaárvog.

Flm.: Gísli Jónsson, Sigurjón Á. Olafsson.

1. gr.
Ríkissjóður lætur, að loknum nauðsynlegum undirbúningi, byggja og starf-

rækja á sinn kostnað þurrkví við Elliðaárvog, ásamt nauðsynlegum skjólgörðum.
hryggjum, vélum og áhöldum. Skal þurrkviin vera hæfilega stór fyrir að minnsta
kosti 6000 smálesta skip dw.

2. gr.
Til greiðslu kostnaðar, er leiðir af fyrirmælum 1. gr., er ríkisstjórninni heimilt

að taka að láni fyrir hönd ríkissjóðs allt að 15 milljónir króna, eftir því sem
verkinu miðar áfram. Skal lán þetta endurgreitt að % úr ríkissjóði, eftir þVÍ sem
fé er veitt til þess í fjárlögum, en að % úr sjóði þurrkvíarinnar. Skal miða af-
notagjöld hennar á hverjum tíma, eftir því sem fært þykir, við það, að tekjurnar
nægi til þess að greiða vexti og afborganir af % hlutum stofnkostnaðarins auk
árlegs rekstrarkostnaðar.

3. gr.
Leita skal þegar samkomulags við hafnarstjórn Reykjavíkur um afhendingu

á hæfilega stóru landi undir þurrkvína og þau mannvirki, er ætla má, að komið
verði upp í sambandi við hana. Skal landið eigi ákveðið minna en land það, sem
fyrirhugað var undir væntanlega skipasmíðastöð með milliþinganefndaráliti 10.
nóv. 1943, og afhendast fyrirtækinu án eftirgjalds eða greiðslu. Tekjur, sem kunna
að koma af landinu eftir afhendingardag, renna í sjóð fyrirtækisins og teljast
með tekjum þess.

Heimilt er ráðherra að fresta byggingu kvíarinnar að nokkru eða öllu leyti.
þar til samningar hafa tekizt um afhendingu á landi samkv. 1. mgr. þessarar gr.

4. gr.
Stjórn þurrkvíarinnar skipa 3 menn: Formaður skipaður af ráðherra án til-

nefningar og 2 meðstjórnendur skipaðir af ráðherra, annar samkvæmt tilnefn-
ingu hafnarstjórnar Reykjavíkur, en hinn samkvæmt tilnefningu Landssambands
islenzkra útvegsmanna. Skal stjórnin skipuð til 4 ára í senn.

Stjórn þurrkvíarinnar annast um allar framkvæmdir og rekstur fyrirtækisins.
Ráðherra setur henni starfsreglur og ákveður þóknun til stjórnarmeðlima.

5. gr.
Hafnarsjóður Reykjavíkur skal hvenær sem er eiga rétt á því að eignast þurr-

kvína, með löndum, mannvirkjum og öðru, sem henni fylgir og fylgja ber, eins
og það er it hverjum tíma, fyrir 60% - sextíu af hundraði -- af kostnaðarverði.
Færi slík afhending eignanna fram, heimilast ríkisstjórninni að ábyrgjast fyrir
hönd ríkissjóðs lán, sem hafnarsjóðurinn kann að yfirtaka með eignum eða að
taka að nýju vegna kaupanna, allt að 60% -- sextíu af hundraði - af kostnaðar-
verði þeirra. Ef hafnarsjóður lætur fara fram endurbætur á mannvirkjunum eða
eykur við þau, eftir að hafa yfirtekið þau, fer um fjárhagsaðstoð ríkissjóðs við
þær framkvæmdir samkvæmt fyrirmælum laga nr. 111 30. des. 1943, um breyting á
hafnarlögum fyrir Reykjavíkurkaupstað.

6. gr.
Lög þessi öðlast þegar gildi.

Greinargerð.

Hinn 12. apríl 1943 var samþykkt till. til þál. um að skipa nefnd til að rann-
saka skilyrði fyrir byggingu og starfrækslu fullkominnar skipasmíðastöðvar í
Reykjavík. Þann 28. júni sama ár skipaði ráðherra nefnd þessa, með einum full-
trúa frá hverjum þingflokki. Skilaði nefndin áliti þ. 10. nóv. 1943 sama ár og
leggur þar einróma til, að hafizt verði handa um byggingu skipasmíðastöðvar
við Elliðaárvog. Lét nefndin gera uppdrátt að því athafnasvæði, er hún taldi nauð-
synlegt að tryggja skipasmiðastöðinni. Var land þetta valið og afmarkað í sam-
ráði við hafnarstjóra og eftir mjög ýtarlega athugun á öllum þeim stöðum, sem til
greina gátu komið í nágrenni Reykjavíkur.

Með þvi að nefndinni þótti eðlilegast, að hafnarsjóður Reykjavíkur kæmi þess-
um mannvirkjum upp með styrk frá ríkissjóði, lagði hún til, að gerðar yrðu
breytingar á hafnarlögunum fyrir Reykjavíkurkaupstað, þannig að ríkissjóður
styrkti þessar framkvæmdir sérstaklega með 40% framlagi af kostnaðarverði þeirra
og veitti auk þess ríkisábyrgð fyrir láni, sem hafnarsjóðurinn kynni að taka til
þessara framkvæmda, fyrir allt að 60% af kostnaðarverði. Sendi nefndin Alþingi
frumvarp til laga um þetta mál, og náði það samþykki þingsins sem lög nr. 111
30. des. 1943.

Með lögum þessum er ákveðið, að mannvirkið skuli byggt og að ríkissjóður
skuli veita til þess sömu fjárhagslega aðstoð eins og hann veitir til byggingar
hafnarmannvirkja í landinu almennt.

A grundvelli þessara laga lét hafnarstjóri gera nauðsynlegar rannsóknir á
svæði því, sem fyrirhugað hafði verið undir skipasmíðastöðina, og jafnframt
áætlanir um byggingarkostnaðinn í heild á þeim mannvirkjum, sem milliþinga-
nefndin hafði lagt til í áliti sínu, að komið yrði upp. Reyndist byggingarkostnað-
urinn samkvæmt þeirri áætlun rúmlega 36 milljónir króna, og voru þó ekki tekin
með að fullu öll þau mannvirki, sem nefndin hafði gert ráð fyrir í áliti sínu. Var
atbugun þessari lokið í byrjun ársins 1943. Vegna margvíslegra annarra hafnar-
framkvæmda, sem fyrir lágu og ekki þoldu bið, treysti hafnarstjórnin sér ekki
til þess að ráðast í þessi mannvirki samtímis, og með því að enn er aðkallandi að
ljúka þeim framkvæmdum, en kostnaður við þær er áætlaður um 8 milljónir króna,
sér hafnarstjórnin sér ekki fært að ráðast í byggingu þurrkvíarinnar á næstu ár-
um, m. a. vegna þess, að ríkissjóður veitir hafnarsjóði enga fjárhagslega aðstoð
til byggingar hafnarmannvirkjanna, hversu nauðsynleg sem þau eru flota lands-
manna. Það er því ljóst, að byggingu þurrkvíar og annarra mannvirkja í sambandi
við fyrirhugaða skipasmíðastöð verður ekki fyrst um sinn hrundið í framkvæmd
nema fyrir sérstakar aðgerðir Alþingis.

Nú fyrir skömmu hefur Alþingi samþykkt að heimila ríkisstjórninni að ábyrgj-
ast fyrir hönd ríkissjóðs 2,7 milljón króna lán, til þess að unnt sé að ljúka bygg-
ingu dráttarbrauta hér í Reykjavík, sem koma til þess að taka allt að 1500 smá-
lesta þunga. Er með því nokkurn veginn örugglega séð fyrir því, að hægt sé að
draga á land öll fiskiskip hérlend og hin minni flutningaskip. Var öllum ljóst,
hversu það var óhjákvæmilegt fyrir þennan hluta flota landsmanna, að þessu
mannvirki yrði sem fyrst komið upp. Hins vegar er á engan hátt enn séð fyrir
þörf hinna stærri skipa, sem sumpart koma til að verða í eigu íslendinga og sum-
pai t sigla hingað í vöruflutningum fyrir landsmenn, en aðstaða þeirra er á engan
hátt betri en hinna smærri skipa og áhætta þeirra þeim mun meiri sem skipin
eru stærri og verðmeiri, ef tjón ber að höndum hér, sem ekki verður bætt vegna
vantandi þurrkvíar. Er óhjákvæmilegt, að öll vátryggingargjöld á slíkum skipum
verði mjög miklu hærri, svo lengi sem þetta ástand ríkir í landinu, og þá jafnframt
öll flutningsgjöld sömu skipa til og frá landinu. Þá er það og viðurkennt af milli-
þinganefndinni, að bygging þurrkviar sé frumskilyrði fyrir því, að unnt sé að
koma hér upp skipasmíða stöð i landinu, enda lagði hún áherzlu á, að einmitt

þessi hluti mannvirkisins yrði byggður fyrst. Enda er það öllum ljóst, sem til
þessara mála þekkja, að bygging þurrkvíarinnar er jafnframt frumskilyrði fyrir
því, að unnt sé að skapa sambærilega aðstöðu til viðgerða skipa hér á landi og
gert hefur verið í öðrum löndum. Verður iðnaðarmönnum hér ekki tryggð þessi
mikla vinna hér í framtíðinni, nema þessi sjálfsögðu skilyrði séu fyrir hendi.

1 áliti milliþinganefndarinnar var lagt til, að þessari starfsemi yrði tryggt
land 1000 metra meðfram ströndinni við Elliðaárvog og 500 metra upp frá henni.
Jafnframt var ætlazt til þess, að engar byggingar yrðu frekar leyfðar á þessu landi
aðrar en þær, sem eftir sérstöku skipulagi skyldu reistar í sambandi við rekstur
þessara mannvirkja, og að sjúkrahúsið yrði flutt svo fljótt sem henta þætti. Síðan
hefur, illu heilli, sjúkrahúsið verið stækkað mjög mikið, og mun þó öllum vera
ljóst, að ógerlegt er að sameina þetta tvennt á landinu, sjúkrahús og skipasmíða-
stöð, og jafnógerlegt að tryggja væntanlegri skipasmíðastöð nokkurt annað jafn-
hentugt land innan takmarka bæjarlandsins. Ber því brýna nauðsyn til þess að
koma hér á föstu skipulagi nú þegar.

1 frumvarpinu er lagt til, að % af kostnaði þurrkvíarinnar. verði greiddir úr
ríkissjóði. Er þetta sama og ákveðið er í gildandi lögum. En þau lög ákveða og,
að ríkissjóður skuli tryggja lán, sem nemur % af kostnaðarverðinu. ef það er
tekið til þessara framkvæmda. Með tilvísun til þessara gildandi ákvæða þykir
létt. að hafnarsjóður Reykjavíkur hafi jafnan rétt til þess að kaupa mannvirkin
fyrir 60% af kostnaðarverði og að ríkissjóður standi þá jafnframt ábyrgur fyrir
þeim lánum, sem nauðsynleg kunna að vera til þess, að kaupin gætu farið fram.
Með tilvísun til þeirrar miklu þarfar, sem er á því, að mannvirki þetta komist

upp, svo og til hins, að hér er raunverulega ekki um annað að ræða en að ríkis-
sjóður taki sjálfur að láni 60% af kostnaðarverðinu í stað þess að ábyrgjast sömu
upphæð, sem þá væri tekin af hafnarsjóði, er þess vænzt, að þingmenn sjái sér
fært að samþykkja frv. á þessu þingi.

Fylgiskjal.

HAFNARSTJÓRINN í REYKJAVíK
Reykjavík, 21. nóv. 1947.

Herra alþingismaður Gísli Jónsson.
Samkvæmt samtali okkar í gær leyfi ég mér að senda eftirfarandi upplýsingar

um svonefnda fyrirhugaða skipasmíðastöð í Elliðaárvogi. .
Eftir að samþykktar höfðu verið á Alþingi síðast á árinu 1943 breytingar á

hafnarlögum Reykjavíkur með tilliti til fyrirhugaðrar skipasmíðastöðvar í Elliða-
árvogi, lét hafnarstjórn á sumrinu 1944 framkvæma nauðsynlegar mælingar,
svo hægt væri að gera áætlanir um kostnað þessara mannvirkja.

Fyrirætlunum þessum var lýst í greinargerð fyrir lagabreytingunni. Mann-
virkjunum var ætlaður staður við ströndina framundan Kleppi og nokkuð inn
með voginum. Eftir að mælingum var lokið, ákvað hafnarstjórn í byrjun ársins
1945 að láta gera uppdrætti og kostnaðaráætlanir. Kom þá fljótlega í ljós, að ekki
þótti tiltækilegt að nota landræmuna inn með voginum eins mikið til skipasmíða-
mannvirkja og uppdrættir þeir, er nefndin lagði fram með áliti sínu, gerðu ráð
fyrir. Varð því úr, að kostnaðaráætlun sú, er hafnarstjórn lét gera, náði aðeins ti.l:

1. Einnar þurrkviar fyrir 6000 t. dw. skip.
2. Tveggja dráttarbrauta fyrir 1500 t. þunga.
3. Tveggja byggingarbrauta fyrir 3000 t. dw.
4. Eins skjólgarðs.
5. Einnar bryggju.
6. Dýpkunar.
7. Lögunar á landi, nauðsynlegrar fyrir rekstur fyrirtækisins.

Þegar þetta er borið saman við greinargerð lagafrumvarpsins. sést, að hér
hefur verið sleppt:

1. Einni þurrkví fyrir 400 t. dw.
2. Einni dráttarbraut fyrir skip.
3. Tveim dráttarbrautum fyrir báta.
4. Einni byggingarbraut.
5. Rennibrautum fyrir báta.
6. Nokkrum viðlegubryggjum, sem sýndar voru á uppdrætti nefndarinnar, en
naumlega gátu kall azt hluti af skipasmíðastöðinni.

Uppdráttum og áætlunum var lokið upp úr áramótum 1945 og 1946, og voru
niðurstöðutölur þessar:

1. Þurrkví fyrir 6000 t. dw, kr.
2. 2 dráttarbrautir .
3. 2 byggingarbrautir .
4. Bryggja .
5. Varnargarðar .
6. Stíflur .
7. Jöfnun á lóð, ræsi og vegir .
8. Dýpkun .

8010000
4950000
2965000
2300000
9285 000
2380000
5500 000
735000

All~ kr. 36125000

Er hér miðað við verðlag, eins og það var um áramótin 1945-46. Hér skal á það
bent, að það, sem hér er nefnt stíflur, eru þurrkunarveggir gerðir í sjó fram, svo hægt
sé að steypa þurrkvína og gera undirstöður dráttarbrauta á þurru landi. Stíflurnar
yrðu síðan teknar burtu, og er því kostnaður við stíf'lurnar raunverulegur hluti
af kostnaði þurrkviar og dráttarbrauta.

Þá má einnig benda á, að vegna þess, hve landið er óslétt og hallandi, verður
kostnaður við lögun lóðar mjög mikill. Verður t. d. á lóðinni að sprengja um
48000 rúmmetra klöpp og flytja um 18HOO rúmmetra af lausu efni. Grjótið, sem
þannig fæst, kemur að vísu allt að notum, en auk þess þarf að flytja inn á lóðina
til jöfnunar 72000 rúmmetra af fylIingarefni.

Aætlunin hefur verið gerð með það fyrir augum, að ráðizt yrði í allt fyrir-
tækið. Ef byggja ætti aðeins einn hlutann, t. d. þurrkvína, kemur mjög til álita,
hvort ekki væri réttara að breyta fyrirkomulaginu nokkuð.

Ég hef nú reynt að gera mér í hugarlund, hvað kosta mundi þurrkvi, ef hún
yrði gerð nú, án þess að annað af fyrirhuguðum mannvirkjum yrði reist fyrst
lim sinn.

Niðurstaða mín el' þessi:
Þurrkví .
Stíflur .
Varnargarður .
Lóð og vegur .
Dýpkun .

kr. 8010000
1000000
4000000
1300000
500 000

Mismunur it verðlagi 1945--46 og nú
Kr. 14810000

1490 000

Alls kr. 16300000

Það skal sérstaklega fram lekið, að ekki er í áætlun unum neitt ætlað fyrir verk-
stæðisbyggingum eða verkstæðisvélum, lyftitækjum eða því um líku. Þá er og
rétt að benda á, að sjúkrahælið Kleppur er svo nærri þessum stað, að ekki kæmi

til mála, að það yrði notað sem sjúkrahús, eftir að framkvæmdir yrðu hafnar,
hvort heldur sem er um að ræða þurrkví eina eða öll mannvirkin. Þess vegna er
það mjög athugavert, hvort hægt sé að finna þessu stað, svo að ekki þyrfti að
rýma sjúkrahúsið strax. Innar í voginn er ekki hægt að fara, en mér virðist, að
til mála gæti komið, að þurrkví yrði sett i Vatnagarða, þótt síðar meir væri hugsað
til að halda áfram mannvirkjagerð inn fyrir Klepp.

Vatna garðar eru að vísu nokkuð nærri Kleppi, en þó hygg ég, að þurrkvi á
þeim stað mundi ekki orsaka óhæfa truflun.

Vatnagarðar hafa að mörgu leyti ýmsa kosti til þurrkvíargeröar, en þó er
ljóst, að þar mundi þurfa meiri varnargarð heldur en innan við Kleppshöfðann,
en þegar á það er litið, að ætla má, að með tíð og tíma hljóti að verða gerð hafn-
armannvirki inn með allri ströndinni, að minnsta kosti frá Kirkjusandi og inn
fyrir Klepp, og að þetta verður ekki gert nema með því að byggja fleiri en einn
varnargarð. virðast Vatnagarðar vel geta komið til greina fyrir þetta mannvirki.

Valgeir Björnsson.

